
Xülasә. Mәqalәdә müasir müharibәlәrin aparılması üçün fiziki proseslәr әsasında yeni nәsil 
silahların yaradılması perspektivlәri tәhlil olunmuşdur. 

Açar sözlәr: elektromaqnit silahlar, infrasәs silahları, annihilyasiyon silahlar, lazer silahları, 
neytrino rabitә. 
 

Giriş 
 

Müharibә – mahiyyәtcә geniş mәnada qarşı tәrәflәrin çoxşaxәli fәaliyyәtini müәyyәn edәn bir 
döyüşdür. Döyüş – tәrәflәrin qarşılıqlı toqquşması zamanı onların mәnәvi vә fiziki gücünün ölçüsüdür. 
Qәdim zamanlardan cәmiyyәtdә münaqişәlәrin, mübarizәlәrin vә qarşıdurmaların mövcud olması 
düşmәn üzәrindә üstünlüyә malik olmaq üçün, insanları döyüşlәrin aparılmasında xüsusi vasitәlәrin 
yaradılmasına vadar etmişdir. Hәr dәfә belә vasitәlәrin yaradılması yeni silahların kәşfinә gәtirib 
çıxarmışdır. Hazırda elm vә texnikanın sürәtli inkişafı hәr bir dövlәtin müasir tәlәblәrә uyğun öz 
ordusunu qurmağa, onu müxtәlif növ silah vә sursatla tәmin etmәlәrinә geniş imkan yaratmışdır. 
Mәsәlәn, elmin inkişafı XX әsrdә bәşәriyyәtә bu gün әn dәhşәtli silah kimi qiymәtlәndirilәn nüvә vә 
termonüvә silahlarını bәxş etmişdir. Lakin müasir dövrdә alimlәrin vә hәrbiçilәrin qarşısında kütlәvi 
qırğın silahlarından (mәsәlәn nüvә silahlarından) istifadә etmәdәn müharibәlәrin aparılması, başqa sözlә 
müharibәlәrin “humanistlәşmәsi” mәsәlәsi kimi aktual bir problem durur. Bu baxımdan son dövrlәrdә 
fiziki proseslәr әsasında yeni nәsil silahların yaradılması problemlәri bütün dünya alimlәrinin elmi 
tәdqiqat işlәrinin әsasını tәşkil edәn bir mәsәlәyә çevrilmişdir.  

Mәlumdur ki, hazırda mövcud olan adi әnәnәvi silahlar istilik, kimyәvi vә kinetik enerjinin 
mәhvedici xüsusiyyәtlәrinә әsaslanaraq yaradılmışdır. Hansı ki, bunlar fizika elminә mәlum olan 
qanunlara әsaslanaraq әtraflı öyrәnilmişdir. Gәlәcәk müharibәlәrdә istifadәsi nәzәrdә tutulan qeyri-
әnәnәvi silahların yaradılması isә elmin inkişafının yeni nailiyyәtlәrinә әsaslanır. 

Hәrbi ekspertlәrin qeyd etdiyinә görә texniki imkanlarından asılı olaraq fiziki prinsiplәr әsasında 
yaradılan yeni silahlar döyüş tapşırığını hәm adi, hәm dә kütlәvi qırğın silahı kimi yerinә yetirә bilәr. 
Eyni zamanda belә silahlar düşmәnә tәsir etmә spektrini genişlәndirir, hәmçinin müharibәnin aparılması 
metodlarını tәkmillәşdirir. 

Son illәrdә fiziki prinsiplәr әsasında yeni nәsil silahların yaradılması istiqamәtindә aparılan bir 
sıra elmi tәdqiqat işlәrini qeyd etmәk olar: 

Lazer silahları – güclü optik kvant generatorlarından (lazerlәrdәn) istifadәyә әsaslanır 1; 
Elektromaqnit silahlar – elektromaqnit şüalanması ilә döyüş radioelektronikasının bәzi 

komponentlәrinin mәhv edilmәsinә әsaslanır 1; 2; 
Sürәtlәndirici silahlar – yüklü yaxud neytral zәrrәciklәr dәstәsinin istiqamәtlәndirilmәsinә 

әsaslanır 1; 
İnfrasәs silahları – alçaq tezlikli akustik dalğalardan istifadәyә әsaslanır 3; 
Radiotezlikli silahlar – bioloji obyektlәrә elektromaqnit şüalanmasının tәsirinә әsaslanır 3; 
Annihilyasiyon silahlar – böyük miqdarda enerji ayrılması ilә zәrrәciklәrin qarşılıqlı çevrilmәsi 

effektinә әsaslanır 3. 
Hәrbiçilәr fizika elminә hәmişә düşmәn üzәrindә qәlәbә qazanmaq üçün bir vasitә kimi baxmışlar. 

Riyazi vә fiziki qanunlara әsaslanan ballistika lap qәdimdәn – Napoleon müharibәlәrindәn bәri 
“müharibә Allahı” kimi qәbul edilmişdir. XX әsrdә atom fizikası hәrbiçilәrә nüvә vә termonüvә 
silahlarını vermişdir. Lakin fizik – alimlәrin potensial imkanları bununla bitmir. Mütәxәssislәr hesab 

edir ki, gәlәcәk müharibәlәrin aparılması üçün yeni növ silah vә vasitәlәrin yaradılması alimlәri daim 
düşündürür. Alimlәr hәrbiçilәrin arzularını yerinә yetirmәklә elmdә daha qabağa irәlilәyirlәr vә elmin 
inkişafına böyük töhfәlәr verirlәr. Bu mәqalәdә biz onların düşündüklәri bәzi silahların yaradılmasının 
hansı fiziki prinsiplәrә әsaslandığı mәsәlәlәrinә baxacağıq. 

 
Lazer silahları 

 

Bir sıra fantastik filmlәrdә filmin qәhrәmanları lazer silahlarından istifadә edirlәr. Bu o qәdәr 
çoxdan olmuşdur ki, hәtta “blaster” adlanan lazer tapançası artıq bu gün köhnәlmiş hesab olunur. Başqa 
sözlә, bu istiqamәtdә kinoekranlarda lazer silahlarından istifadә olunmasına rast gәlmirik. Bu o demәk 
deyil ki, artıq alimlәr müasir lazer silahlarının yaradılması haqda düşünmürlәr vә bu istiqamәtdә elmi 
tәdqiqat işlәri aparılmır. Lazer silahlarının yaradılması bu gün dә bir sıra dövlәtlәrin qarşısında duran 
әsas mәsәlәlәrdәn biridir. Mәsәlәn lazer texnologiyasının praktiki istifadәsinә dair misal göstәrәk: 

A-60 – bu Rusiya SQ-dә İL-76MD hәrbi nәqliyyat tәyyarәsindә yerlәşdirilmiş vә meqavat 
gücündә lazer qurğusu ilә tәchiz olunmuş uçan laboratoriyadır. Bu aviasiya – lazer kompleksinin tәyinatı 
düşmәnin optika – elektron vasitәlәrinә әks tәsir göstәrmәkdir. Başqa sözlә, bu kompleks düşmәnin 
kәşfiyyat peyklәrinin optik – elektron sistemlәrini infraqırmızı diapazonda lazer şüaları vasitәsi ilә mәhv 
edir. Bu cür aviasiya lazer kompleksi ilә kosmik hәdәflәri mәhv etmәk daha effektli alınır, nәinki yerüstü 
hәdәflәri. Çünki atmosferin yuxarı tәbәqәsi kiçik sıxlığa malikdir, uyğun olaraq orada lazer şüalarının 
sәpilmәsi dә kiçik olur. Rusiya SQ-nin kosmik hәdәflәrә atәş açma tәcrübәsi var. Mәsәlәn, 2009-cu ildә 
A-60 avia-lazer kompleksi tәrәfindәn Yaponiyanın 1500 km hündürlükdә uçan “Ajisal” adlı geofiziki 
peykinә atәş açılmışdır. Lakin bu peyk әksetdirici vasitәlәrlә tam örtüldüyünә görә ona heç bir zәrәr 
dәymәmişdir. Hәmin peyk lazer şüalarını әks etdirmәklә elmi cәhәtdәn onun yerlәşmә vәziyyәtini 
öyrәnmәk mәqsәdi ilә kosmosa buraxılmışdır. 2015-ci ildәn mәlumatlar yayılmışdır ki, Rusiya dövlәti 
yeni nәsil lazer silahlı tәyyarәlәrin hazırlanması üzәrindә işlәyir. Bunlarla yanaşı Rusiya dövlәti 
01.02.2018-ci ildә “Peresvet” (lazer kompleksi) lazer silahını SQ-in istifadәsinә vermişdir 5, 6. 
“Peresvet” lazer silahı yeni fiziki prinsiplәr әsasında yaradılan silahlar qrupuna daxildir. Bu silah haqda 
bәzi mәlumatların mәxfi saxlanılmasına baxmayaraq hәrbi ekspertlәrin dediyinә görә “Peresvet” lazer 
silahı әsasәn hava hücumundan müdafiә vә raket әleyhinә müdafiә mәqsәdi üçün nәzәrdә tutulmuşdur. 
Bu silahdan eyni zamanda pilotsuz uçan hәdәflәri mәhv etmәk üçün dә uğurla istifadә etmәk olar. Bu 
zaman silahın effektivliyi әtraf mühitin xüsusiyyәtlәrindәn bir başa asılı olur: yaxşı havada bu silah ideal 
işlәyir. Dumanlı, qarlı, yağışlı vә digәr hava şәraitindә silahın effektivliyi aşağı sәviyyәdә ola bilәr. 
Çünki pis hava şәraiti lazer şüalarının yayılmasına mәnfi tәsir göstәrir. Eyni zamanda hәrbi ekspertlәr 
qeyd edirlәr ki, bu silahla bir sıra hәrbi bazaları vә digәr obyektlәri onların әrazisinә daxil olan pilotsuz 
dronlardan da müdafiә etmәk olar. 

Aviasiya lazer silahlarının yaradılması üzrә ABŞ dövlәtindә dә geniş miqyaslı işlәr aparılmışdır 
4. Lakin hәlәlik bu işlәr dayandırılmışdır. ABŞ SQ-dә güclü lazer kompleksi ilә tәchiz olunmuş 
“Boeing YAL-1”, ballistik vә qanadlı raketlәrin tutulması (mәhv edilmәsi) mәqsәdi üçün nәzәrdә 
tutulmuşdur. Uğurlu sınaqlara baxmayaraq (2010-cu ildә bu lazer silahı ilә iki tәlim raketi mәhv 
edilmişdir) 2011-ci ildә bu layihә bağlanmışdır. Hәtta lazer kompleksinin gücünü bir meqavata 
çatdırmalarına baxmayaraq real döyüş şәraitindә onun әhәmiyyәtinin o qәdәr dә böyük olmayacağı 
qәnaәtinә gәlmişlәr. Әgәr uçuş zamanı raket fırlanarsa, yaxud istilikdәn müdafiә örtüyünә malik olarsa, 
onda lazer tamamilә әhәmiyyәtsiz olur. Buna baxmayaraq Amerika ordusu 2025-ci ildә lazer silahına 
malik ola bilәr. Belә ki, 10 kilovat gücündә “High Energy Laser Mobile Test Turck (HELMTT)” lazer 
topunu zirehli hәrbi yük maşınında yerlәşdirmәk planlaşdırılır (Fort Sill – hәrbi bazasında sınaqdan 
keçirilmişdir). Mütәxәssislәrin tәsdiq etdiyinә görә bu lazer kifayәt qәdәr güclüdür, pilotsuz uçan 
hәdәflәri vә minaları mәhv etmәyә onun gücü çatar. 2020-ci ilә qәdәr onun gücünü 100 kilovata qәdәr 
artırmaq nәzәrdә tutulmuşdur. ABŞ-da gücü 2 kilovat olan lazerlәrin hazırlanması vә yüngül zirehli 
maşınlarda yerlәşdirilmәsi planlaşdırılır. Bununla yanaşı lazer silahlarından Hәrbi Dәniz qüvvәlәrindә 
dә istifadә olunmasına dair planları var. 

Qeyd edәk ki, istәnilәn lazerin işinin әsasını mәcburi şüalanma hadisәsinin mövcud olması tәşkil 
edir. Bu hadisәnin nәticәsindә işığın güclәnmәsi baş verir, uyğun olaraq onun çox geniş sahәlәrdә tәtbiq 
olunma imkanları yaranır. Fizika elmindәn bilirik ki, işıq – insan gözü tәrәfindәn qәbul oluna bilәn 
elektromaqnit şüalanmasıdır. Bununla yanaşı elektromaqnit şüalanması spektrindә ultrabәnövşәyi vә 
infraqırmızı şüalar da mövcuddur. Optik diapazondan kәnarda, daha dәqiq desәk qısadalga 
diapazonunda mövcud olan şüalanma nәzәri olaraq böyük dağıdıcı gücә malik daha güclü lazer silahları 
yaratmağa imkan verir. Bütün bunlarla yanaşı hәlә soyuq müharibә dövründә ABŞ-da rentgen – lazer 
döyüş silahlarının yaradılmasına cәhd olunmuşdur. Rentgen “qılıncı” layihәsi “Ekskalibur” 
adlandırılmışdır. Lakin belә lazer silahı üçün fantastik dәrәcәdә böyük enerji lazımdır. Bu enerjini isә 
ancaq nüvә partlayışı nәticәsindә әldә etmәk olar. 1983-cü ildә nüvә enerjisi ilә tәmin olunmuş rentgen 
lazeri Nevada ştatında yerlәşәn hәrbi poliqonda sınaqdan keçirilmişdir. Bәzi mәlumatlara görә belә 
tәdqiqatlar Sovet İttifaqında da aparılmışdır. Lakin alınan nәticәlәr qәnaәtbәxş olmamışdır. Son 
dövrlәrdә rentgen lazerinin başqa texnologiyalar üzәrindә yaradılması istiqamәtindә elmi-tәdqiqat işlәri 
aparılır. Bu, sәrbәst elektronlar әsasında düzәldilmiş rentgen lazerlәr olacaq. Bu lazerlәrin hәlәlik mülki 
sahәdә tәtbiq olunması planlaşdırılır. 

Qamma – lazerlәr, yaxud “qrazerlәr” (bunlar qamma diapazonunda ifratgüclü silahlardır) 
silahlarının yaradılması da gündәmdә olan mәsәlәlәrdәn biridir. Qammalazer silahlarının yaradılması 
imkanlarını tәdqiq edәn alimlәr hesab edir ki, bu silahların kömәyi ilә Yer kürәsini kosmosdan mümkün 
olan tәhlükәlәrdәn, mәsәlәn bizim planetә tәrәf hәrәkәt edәn asteroidlәrdәn qorumaq mümkündür. Belә 
lazerin enerjisi optik lazerlәrin enerjisindәn 100–10000 dәfә böyük olacaq.  
 

İnfrasәs silahları 
 

Sәs dalğaları vasitәsi ilә heç bir döyüş silahlarından atәş açmadan düşmәn qüvvәlәrini mәğlub 
etmәk olar. Sәs dalğaları vasitәsi ilә sadәcә olaraq düşmәnin canlı qüvvәsindә tәşviş yaratmaqla onların 
döyüş sәhnәsini tәrk edәrәk qaçmalarına nail olmaq mümkündür. Akustik silahlardan istifadә etmәklә 
döyüş sursatlarına qәnaәt etmәk, elәcә dә böyük humanistlik göstәrmәklә düşmәnin canlı qüvvәsini 
mәhv etmәdәn tәslim olmalarına nail olmaq mümkündür. 

Elektromaqnit şüalanmasında spektrin böyük hissәsini görә bilmәdiyimiz kimi, sәs dalğalarının 
da bir hissәsini eşidә bilmirik. Bildiyimiz kimi insan qulağı 16–20 Hs-dәn 15–20 kHs tezlik 
diapazonunda olan sәs dalğalarını qәbul edә bilir. Bu diapazondan aşağı sәslәr infrasәs, yuxarı olan isә 
ultrasәs adlanır. İnfrasәs dalğalarını bizim qulağımızın eşitmәmәsi o demәk deyil ki, orqanizmin digәr 
orqanları da bu sәsi eşitmir. İnsan orqanizmindә baş verәn müxtәlif proseslәrin yaratdığı rәqslәrin tezliyi 
mәhz infrasәs dalğalarının tezlik diapazonunda olur. Әgәr xarici tәsirlәrin nәticәsindә bu tezliklәr üst-
üstә düşәrsә (infrasәs tezliyi ilә insanın daxili orqanizmindә yaranan rәqslәrin tezliyi), onda orqanizmin 
daxilindә mәcburi rәqslәrin amplitudu kәskin şәkildә artır (fizikada bu hadisә rezonans adlanır). Bu isә 
insanın daxili orqanlarının iş qabiliyyәtlәrini itirmәsinә, hәtta onların dağılmasına da sәbәb ola bilәr. 
Bütün bunlar nәzәri olaraq infrasәs silahlarının yaradılmasına әsas verir 5. 

Kifayәt qәdәr güclü infrasәs dalğaları ilә insanlara tәsir edәrkәn onların bәzilәrindә hәyәcan, qorxu 
vә tәşviş, bәzilәrindә isә ürәkbulanma, qulaqlarında cingilti, ağrı hisslәri vә s. fәsadlar yaranır. İstәnilәn 
halda bu hisslәr insanı döyüş sәhnәsini tәrk etmәyә mәcbur edir. Bәlkә dә belә infrasәs silahları 
mövcuddur. Ancaq heç bir dövlәt bu silahlar vә onların sınaqdan keçirilmәsi haqda heç bir yerdә 
mәlumat vermir, yәqin ki, mәxfi saxlanılır. İnfrasәs silahının real istifadәsinә dair bir misal göstәrmәk 
olar. XX әsrin sonlarında Yuqoslaviya әmәliyyatı zamanı NATO qüvvәlәri tәrәfindәn “akustik bomba” 
adlanan infrasәs silahlarından istifadә olunmuşdur. Bu silahın yaratdığı çox kiçik tezlikli dalğalar 
müdafiә qüvvәlәrindә ancaq qısa zaman müddәtindә tәşviş yaratmışdır. Bәzәn KİV-dә infrasәs 
silahlarından istifadә olunması haqda mәlumatlar yayılır. Әslindә bu başqa növ akustik silahlardır. 
Mәsәlәn, bir sıra ölkәlәrdә nümayişçilәri dağıtmaq üçün akustik silahlardan istifadә olunur. 2–3 kHs 
tezliyә malik sәs dalğaları çox güclü hәyәcanlandırıcı tәsirә malikdir vә düşmәn tәrәfdә pәrakәndәlik 
yaratmaqla onların psixoloji tarazlıqdan çıxmalarına sәbәb olur. Lakin infrasәs dalğalarından fәrqli 
olaraq bu sәs dalğaları eşitmә diapazonunda olur. Qeyd edәk ki, “tәbii dalğalar qorxusu” adlanan 

dalğalar da 7–13 Hs tezlik diapazonunda yerlәşir. Lakin infrasәs dalğalarının digәr sәs dalğalarına 
nisbәtәn müxtәlif mühitlәrdә udulma dәrәcәsi çox kiçik olduğundan onlar daha böyük mәsafәlәrә 
yayılma imkanına malikdir. Ona görә dә tәbii fәlakәtlәrin ilk xәbәrvericisi mәhz infrasәs dalğalarıdır 
(mәsәlәn, zәlzәlәlәr vә tayfunlarda, vulkan püskürmәlәrindә vә s.). Zәlzәlә vaxtı infrasәs dalğaları yerin 
üst tәbәqәsi ilә generasiya etdiyinә görә bir çox heyvanlar onu daha tez hiss edir vә onlar tәbii fәlakәtin 
gözlәnildiyi әrazini tәrk edirlәr, yaxud hiss olunan narahatlıqlarını nümayiş etdirirlәr. İnfrasәs 
silahlarının yaradılmasının әsasında, mәhz tәbii hadisәlәrin insanlarda yaratdığı qorxu hisslәri durur. 

 
Relsotron silahı 

 

Artilleriya mәrmisinin başlanğıc sürәti nәzәri olaraq 2kmsan tәrtibindәdir. Lakin praktiki olaraq 
mәrminin başlanğıc sürәti bu hәddә çata bilmir. Son dövrlәrdә artilleriya mәrmisinin başlanğıc sürәtinin 
artırılması istiqamәtindә alimlәr tәrәfindәn elmi tәdqiqat işlәri aparılır. Çox güman ki, yaxın vaxtlarda 
adi artilleriya topu elektromaqnit artilleriya topu ilә әvәz oluna bilәr. Relsotron (yaxud ABŞ-da bunu 
“reyleqan” adlandırırlar) fizika alimlәrinin nәzәrincә elektromaqnit sürәtlәndiricisidir. Belә 
sürәtlәndiricinin digәr növü “Qauss topu” adlanır. Lakin bu qurğu praktiki tәtbiqinә görә tam effektsiz 
hesab olunur. 

Relsotron silahının adi artilleriya silahından bir sıra üstünlüklәri var. Bu silahın yaradilmasında 
Amerika hәrbiçilәrinin mütәxәssislәr qarşısında qoyduğu tapşırıq ondan ibarәt olmuşdur ki, mәrmiyә 
5,8 kmsan başlanğıc sürәti verә bilәcәk elektromaqnit top yaradılsın. Hәmçinin belә top 6 dәqiqә 
әrzindә 370 km mәsafәdә diametri 5m olan hәdәfi mәhv edә bilsin. Belә silahın göstәricilәri hazırda 
ABŞ HDQ-dә mövcud olan artilleriya silahlarının göstәricilәrindәn 20 dәfә böyükdür. Bundan başqa, 
belә mәrmi özündә partladıcıya malik deyil, onun dağıdıcı gücü ancaq ifrat böyük sürәtlә buraxılan 
mәrminin kinetik enerjisindәn asılıdır. Gәmilәrdә belә silahların yerlәşdirilmәsi onların tәhlükәsizliyi 
üçün çox vacibdir. Çünki gәmilәrdә belә silahın yerlәşdirilmәsi digәr partlayıcı maddәlәrin 
azaldılmasına şәrait yaradır 6. 

Relsotron silahının yaradılması üzәrindә Rusiya dövlәtindә dә elmi işlәr aparılır. Hәtta aşkarcasına 
bu silahı sınaqdan keçirmişlәr vә mәrminin başlanğıc sürәtinin 3,2 km/san çatmasına nail olmuşlar. 
Lakin Rusiya alimlәri qarşısında mәrminin başlanğıc sürәtinin 11 km/san çatdırılması tapşırığı 
qoyulmuşdur. Rusiya EA-nın prezidenti bu silahın hәrbi tәtbiqlәr üçün nәzәrdә tutulmadığını 
söylәmişdir. O qeyd etmişdir ki, bu istiqamәtdә alimlәrin qarşısında üç mәsәlә durur: yüksәk tәzyiqli 
sistemin yaradılması vә onun kömәyi ilә kainatın öyrәnilmәsi, planetlәrin yüksәk sürәtli kosmik 
cisimlәrdәn müdafiәsi vә peyklәrin orbitә çıxarılması 2. 

Relsotron silahının (elektromaqnit top) elmi cәhәtdәn iş prinsipi Şәkil 1-dә tәsvir olunmuşdur:  
 

 
Şәkil 1. Relsotron silahının iş prinsipi 

Şәkildәn aydın görünür ki, relsotron (elektromaqnit top) silahında mәrminin böyük sürәt alması 

üçün elektromaqnit qüvvәdәn istifadә olunur. Relsotron güclü sabit cәrәyan mәnbәyinә birlәşdirilmiş 
iki paralel elektroddan (R – relslәrdәn) ibarәtdir. Mәrmi (M) vasitәsi ilә elektrik dövrәsi qapanır, 
nәticәdә elektromaqnit sahәsi vә mәrmiyә tәsir edәn Lorens qüvvәsi (F) yaranır. Mәrminin ifrat yüksәk 
sürәt alması üçün o, F – Lorens qüvvәsinin tәsiri ilә çox güclü şәkildә itәlәnir. Bu üsulla nәzәri olaraq 
mәrminin lazım olan sürәtә malik olmasına nail olmaq olar. Tәbii ki, belә silahın yaradılması da yüksәk 
enerji mәnbәyi tәlәb edir. Enerji mәnbәyinin müәyyәn olunması vә onun konstruktiv olaraq qurğuda 
yerlәşdirilmәsi bu gün mütәxәssislәrin qarşısında duran problemlәrdәn biridir. 
 

Neytrino rabitә  
 

Mәlumatların müәyyәn mәsafәlәrә ötürülmәsi bu vә ya digәr fiziki hadisәlәrә әsaslanır. 
Radiorabitә siqnal daşıyıcıları kimi 0,1 mm dalğa uzunluqlu radiodalğalardan istifadә olunur. Hazırda 
lazer rabitәnin tәtbiqi istiqamәtindә tәcrübәlәr aparılır. Bu, mәlumatların kosmik fәzaya ötürülmәsi 
tәlәbindәn irәli gәlir. Әgәr nә vaxtsa taxion zәrrәciklәr kәşf olunarsa (әgәr bu mümkündürsә), onda lazer 
rabitә hәrbi sahәlәrdә istifadәyә verilә bilәr. Taxion rabitә mәlumatları ifratişıq sürәti ilә ötürmә 
imkanlarına malik ola bilәr vә o, ifratuzaq kosmik rabitәnin әsasını tәşkil edә bilәr. Bu, yәqin ki, elmin 
gәlәcәk inkişafında (bәlkә dә növbәti 100 illikdә) mümkün ola bilәr. Hazırda isә alimlәr sualtı qayıqlarla 
keyfiyyәtli rabitә sisteminin yaradılması haqda daha çox düşünürlәr. 

Neytrino – leptonlar sinfinә daxil olan fundamental neytral zәrrәcikdir, ancaq zәif vә qravitasiyon 
qarşılıqlı tәsirlәrdә iştirak edirlәr. Neytrinonun әsas xüsusiyyәti ondan ibarәtdir ki, o maddәlәrlә hәdsiz 
dәrәcәdә zәif qarşılıqlı tәsirdә olur. Başqa sözlә bu zәrrәcik yer kürәsinin bir üzündәn o biri üzünә 
sәrbәst keçә bilәr vә bu vaxt onu heç nә saxlaya bilmәz. Bu baxımdan aylarla okeanın dәrinliklәrindә 
döyüş növbәsindә olan sualtı qayıqlarla neytrino rabitәnin yaradılması çox әlverişli olar. Mәlumdur ki, 
duzlu dәniz suyu radiosiqnallar üçün әn yaxşı uducu mühitdir. Sualtı qayığın üzәrәk bu siqnalları qәbul 
etmәk cәhdi isә öz mövqelәrini düşmәnә bildirmәk demәkdir. Hazırda sualtı qayıqlarla rabitә üçün 
ifratuzun radiodalğalardan istifadә olunur (dalğa uzunluğu ƛ>10 km olan) 1. 

Belәliklә neytrino maneәlәri dәf etmәklә istәnilәn mәsafәyә getmәk xüsusiyyәtinә malikdir. Hәtta 
lazım gәlsә neytrino ayı deşib keçmәklә siqnalları ayın әks tәrәfindә yerlәşәn peykә çox asanlıqla çatdıra 
bilәr. Lakin sual olunur, real olaraq neytrino rabitә sistemini necә yaratmalı? Bu haqda Virciniya 
Politexniki Universitetinin alimlәri maraqlı tәklif irәli sürmüşlәr. Onlar tәklif edir ki, başlanğıc olaraq 
sualtı qayıqlarla birtәrәfli rabitә sistemi yaradılsın. Bu zaman ötürücü kimi cәmlәyici “myüon toplayıcı” 
hәlqәdәn istifadә olunsun, hansı ki, bu hәlqә bir saniyәdә 1014 sayda neytrino zәrrәciklәr selini yaradır. 
Neytrino zәrrәciklәr seli planetin o biri üzünә keçdikdәn sonra onların cüzi bir hissәsi maddәlәr 
tәrәfindәn tutula bilәr (mәsәlәn, su molekulunda atom nüvәsi ilә qarşılıqlı tәsirdә ola bilәr). Nәticәdә 
yüksәk enerjili myüon zәrrәciklәri yaranır, bunlar suda zәif işıqlanma әmәlә gәtirir (fizikada Çerenkov 
şüalanması adlanır). Bu isә sualtı qayıqda quraşdırılmış ifrathәssas fotodetektorlar vasitәsi ilә qeydә 
alınır. Belә kanalla mәlumatların ötürülmә sürәti 10 bit/san tәşkil edir. Bu, hazırda sualtı qayıqlarda 
mövcud olan rabitә sistemlәri ilә müqayisәdә heç dә az deyil. Çox kiçik tezlikli miriametrik (dalğa 
uzunluğu ƛ=10-100km) dalğalardan istifadә olunan radiokanalın mәlumatı buraxma imkanı 50 bit/san 
tәşkil edir. Lakin belә siqnalı qәbul etmәk üçün sualtı qayıq ya suyun 20m dәrinliyinә qalxmalıdır, ya 
da uzun kabellә birlәşdirilmiş radiobuy antena ilә birlikdә buraxılmalıdır. Hәr iki halda sualtı qayığın 
aşkar edilmә ehtimalı artır vә manevretmә imkanları mәhdudlaşır. Çox kiçik tezliklәrdә dekameqametrik 
(ƛ÷10000–100000 km) dalğalardan istifadә etdikdә isә sualtı qayıq heç üzmәyә dә bilәr. Lakin bu halda 
siqnalın ötürülmәsi 1bit/dәq tәşkil edir 3. 

Belәliklә, fizika elminin inkişafı yeni nәsil silahların yaradılması ilә hәmişә qarşılıqlı vәhdәt tәşkil 
etmişdir. Başqa sözlә, elmin inkişafı yeni silahların yaradılmasına, bu isә elmin daha da inkişaf etmәsinә 
güclü tәkan vermişdir. Fizika elminin müasir inkişafı yeni nәsil silahların yaradılmasında, ümumiyyәtlә 
ordunun gücünün artırılmasında әsaslı rol oynayır. 

Аннотация 
Проблемы создания оружия нового поколения  

на основе физических процессов 
Алияр Намазов 

 

В статье анализируются перспективы создания оружия нового поколения на основе 
физических процессов для современных войн. 

Ключевые слова: электромагнитное оружие, инфракрасное оружие, аннигиляционное 
оружие, лазерное оружие, нейтринная связь. 

Problems of creating a new generation of weapons 
based on physical processes 

The article analyzes the prospects for the creation of a new generation of weapons based on 
physical processes for modern wars.  

